
Data 11 Shtator 2004, ishte dité pérkujtimore né té gjitha géndrat pro-amerikane té
botés. Kjo dité pérkon me ndodhiné e tre viteve mé paré né SHBA, kur njé grup i
vogél terroristésh arritén té godasin superfuginé e vetme té globit, né simbolin e
fugisé sé tyre ekonomike, kullat binjake té Manhatanit, dhe shkaktojné shumé té
vdekur.

Vendi ku njéheré e njékohé géndronin kullat binjake, tashmé ka marré pérmasat e njé
tempulli mitik pér politikébérésit amerikané. Vendi ‘ground zero’ dhe sulmi i 3 viteve
mé paré i ka shérbyer SHBA-ve si justifikim pér té nisur luftén e tyre globale kundér
terrorizmit. Duke géné se terrorizmi éshté njé armik sa imagjinar aq edhe real dhe i
rrezikshém, geveria amerikane, duke pérdorur forcén e ushtrisé sé saj, né kéto tre vitet
e fundit ka pushtuar shtete si Afganistani dhe Iraku dhe instaluar regjime kukulla né
to. Ka sulmuar Siring, kércénuar Iranin, Arabiné Saudite, Sudanin, Korené e Veriut,
Francén, Kubén, geveriné palestineze, mediat e lira té botés arabe si televizionet Al-
Xhazira, Al-Arabijah etj, pér ti béré té fundmet t’i binden dhe bashképunojné me
superfuqiné amerikane né luftén e saj globale kundér terrorizmit.

Megjithé aktet makabre qé terroristét ndérmorrén kundér SHBA-ve mé 11 Shtator
2001, dhe té drejtén qé SHBA-té kané pér té mbrojtur vendin e tyre nga terrorizmi,
céshtja e luftés kundér terrorizmit, né shumicén e rasteve ka kaluar caget e pérgjigjes
amerikane ndaj kércénimeve mbi siguriné e saj kombétare. Edhe pse lufta amerikane
kundér Afganistanit, ku ish-bashképunétori i CIA-s amerikane Osama bin Laden
kishte ndértuar bazat e tija dhe kércénonte hapur fuginé amerikane, ishte e
justifikueshme dhe morri aprovimin e heshtur té komunitetit ndérkombétar, aktet e
tjera unilaterale té geverisé amerikane né luftén globale kundér terrorizmit kané marré
kritika té ashpra nga komuniteti ndérkombétar. Q& nga rrugét e Xhakartés, Kuala
Lumpurit, Bejrutit e deri né ato té Athinés dhe qyteteve peréndimore lufta amerikane
kundér botés arabe, né emér té terrorizmit éshté denoncuar fugishém si njé lufté neo-
imperialiste. Administrata amerikane éshté portretizuar si kriminale dhe presidenti
gjerman ka sfiduar ideologjiné e Bushit I, i cili né peréndim shihet si lufténxités.
Kundér luftérave té Uashingtonit éshté shprehur edhe veté Vatikani, ku Papa Gjon
Pali 11 i ka kérkuar Bushit Il t& ndérpresé luftérat e tij né Lindjen e Mesme, dhe té
largojé nga zhargoni i tij luftarak pérdorimin e termave fetare.

Megjithaté, né emér té& 11 Shtatorit geveria amerikane vazhdon akoma sot, pas 3
vitesh, luftérat e saja népér boté dhe kércénimet kundér popujve arabé dhe
simpatizantéve té tyre.

Né botén muslimane, e ashtéquajtura lufté amerikane kundér terrorizmit shpesh éshté
pérkthyer si lufté kundér islamit. Pér té justifikuar njé gjé té tillé kané shérbyer edhe
deklaratat e presidentit Bush Il, i cili pas sulmeve té 11 Shtatorit deklaroi se SHBA-té
po nisnin njé krygézaté, term i cili né terminologjiné islame pérkujton terrorizmin
krygtar té inspiruar nga Papé Urbani Il né vitin 1097 kundér Lindjes sé Mesme.
Besimi se lufta e Bushit 1l nuk éshté thjesht kundér terrorizmit, por veté islamit éshté
pérforcuar né botén islame edhe nga fakti gé presidenti amerikan rrjedh nga garge
fondamentaliste kristjane té cilat kané idera edhe mé té ¢cmendura sesa ato té Bin
Ladenit pér botén. Kundér neokonséve té cilét géndrojné mbrapa ideologjisé sé
presidentit Bush Il éshté shprehur edhe Uri Avneri, kampioni izraelit i l&vizjes pér
page (Gush Shalom) né lzrael, i cili ka theksuar né shkrimet e tij se ideté e
fondamentalistéve amerikané jané antisemitike né thelb, edhe pse né shikim té paré
duken si pro-izraelite. Arrestimet masive, diskriminimi dhe survejimi kundér



muslimanéve né Ameriké, dhe histeria globale kundér islamit qé disa garge amerikane
kané sponsorizuar indirekt né té gjithé globin kéto 3 vitet e fundit, duke pérfshiré kétu
edhe Shqipériné ku jané kryer njé séré shkeljesh té drejtash njeriu dhe defamime
mediatike ndaj islamit né emér té servilosjes shqgiptare ndaj Amerikés, jané disa fakte
gé bindése se perceptimi i botés islame ndaj luftés sé sotme amerikane né Lindjen e
Mesme nuk é&shté i pavend. Pér mé tepér génia e ish-presidentit té kompanisé sé naftés
Halliburton, Dik Ceneit si zévendéspresident i SHBA-ve dhe deklaratat e hapura té
geverisé Bushiste pro-agresionit dhe terrorizmit shtetéror izraelit kundér shtetit sovran
palestinez; kané forcuar bindjen né pjesén mé té miré té popujve musliman se sulmet
e 11 Shtatorit né Ameriké kané shérbyer si njé Rajshtag pér administratén amerikane,
pér té ndérmarré njé fushaté ri-kolonizimi ndaj vendeve muslimane dhe grabitjen e
naftés arabe. 11 Shtatori 2001 pér pjesén mé té miré té popujve musliman ka shérbyer
si dita e lindjes sé diskriminit, terrorit dhe aparteidit mediatik kundér identitetit té tyre
fetar.

Lufta kundér Irakut pér shembull, té cilin geveria amerikane e portretizoi si lufté
kundér terrorizmit global, ndaj té cilit administrata amerikane pretendonte se
posedonte armé té shkatérrimit né masé me té cilat Sadam Huseini mund té godiste
peréndimin brenda 45 minutash, pér shumé zéra né Evropén Peréndimore dhe né
botén muslimane, nuk ishin asgjé mé shumé por vetém se njé agresion i pastér i
dinastisé Bushiste pér té kontrolluar naftén e Lindjes sé Mesme. Skandalet me
tenderat e naftés qé kompania Halliburton ka krijuar né Irakun e pushtuar né ditét e
sotme dhe historia e gjaté e Bush Babait me projektet nafténxjerrése né Irak, na bindin
se interesat e korporatave naftémarrése amerikane géndrojné pas politikés amerikane
né Irak. Kércénimet gé geveria amerikane i1 ka béré vendeve té Lindjen e Mesme, si
Sirisé, Iranit, Libisé, Arabisé Saudite etj né kéto 3 vitet e fundit, né shumé raste kané
géné jashté suazave té luftés vetémbrojtése amerikane kundér terrorizmit, por pér hir
té interesave té shtetit té Izraelit, i cili udhéhiget nga kryeministri Ariel Sharon, i cili
deri pérpara pak muajsh géndronte i akuzuar né gjykatat e Brukselit si kriminel lufte
pér masakrat e 10.000 palestinezéve né Sabra dhe Shatila té Libanit né Shtator té vitit
1982.

Aktet terroriste kundér Shteteve té Bashkuara té Amerikés mé 11 Shtator 2001, ishin
njé tregues i garté sesa e pasigurté bota joné éshté né ditét e sotme, dhe tmerrin gé
terrorizmi mund té shkaktoj né gendrat urbane té shteteve moderne. Sulmet terroriste
gé kané ndjekur atentatet e 11 Shtatorit né Bali dhe Xhakarta té Indonezisé, né
Arabiné Saudite, Marok, né Beslan dhe Moské té Rusisé, né Spanjé, Turgi dhe gjetké
kané treguar se bota né té cilén jetojmé sot éshté kthyer né njé vend té frikshém dhe té
papredikueshém. Terroristét sot godasin jo vetém SHBA-té dhe té krishterét
amerikané, por edhe veté vendet muslimane, si¢ rastet e Marokut, Arabisé Saudite,
Indonezisé dhe Turgisé kané déshmuar. Marrja e 2 gazetaréve francez si pengje né
Irak pérpara disa ditésh, kur pengmarrésit kércénonin geveriné franceze té pezullonte
ligjin i cili diskriminon vajzat muslimane né shkollat publike franceze, tregon vetém
se njé gjé: triumfin e ideologjisé sé terrorizmit né boté. Njé terrorizém i cili pérmban
té gjitha ngjyrat e anarshizmit bakuninist dhe kérkon té krijojé njé boté kaotike, tip
‘terrori-stan’, né té cilén vlerat njerézore dhe e drejta pér jeté nuk merren parasysh.
Pér Osama bin Ladinin i cili tashmé géndron si ‘god-father’ i terrorizmit mediatik té
botés arabe, bota e sotme duhet té jeté ajo qé ai éndérronte kur ulérinte népér mediat
kundér peréndimit vite mé paré. Njé boté ku konfliktet nuk zgjidhen me diplomaci
dhe me aksione civile por me forcén e terrorit dhe panikut. Pér kété edhe faktet



tregojné se sot, tre vite pas 11 Shtatorit 2001 numri i akteve terroriste né boté ka paré
vetém ngritje me gjithé pretendimet amerikane pér suksese né Iluftén kundér
terrorizmit.

Por né debatin rreth problemit té terrorizmit nuk duhet té harrojmé se njé faktor bazé
gé ka motivuar dhe motivon terrorizmin té pérparojé, éshté edhe represioni dhe
shkelja e té drejtave njerézore gé perandorité e médha kryejné mbi popujt e vegjél.
Pérdorimi i terrorizmit si armé nga kundérshtari mé i dobét ndaj fuqisé sé shteteve
shtypése nuk éshté dicka e re né historiné e njerézimit. Disa nga grupet terroriste qé
ne mund té pérmendim nga analet e historisé jané sikarét cifuté té cilét kur romakét
kolonizuan dhe shkatérruan shtetin e tyre, u kthyen né terroristé duke sulmuar dhe
terrorizuar legjionarét romaké né Jeruzalem. Terroristé té tjeré pérmendim edhe
dashnakét armené té cilét gjaté shekullit t& néntémbédhjeté kryenin sulme terroriste
spektakolare kundér institucioneve té Perandoriné Osmane. Mé pas jané karbonarét
italiané kundér pushtuesve austriaké, hashashinét ismailité né Siri, kamikazét
japonezé gjaté Luftés sé Dyté Botérore, Cérna Ruka sérbe e cila me aktin terrorist té
Gauvrilio Principit kundér arkdukés Francis Ferdinand shkaktoi fillimin e luftés sé paré
botérore, freikorpét serb t€ Gjergj Petrovicit apo Karagjorgjit té cilét masakruan mé
mijra shqiptaré dhe boshnjaké gjaté fillimshekullit t¢ néntémbédhjeté etj.

Megjithaté, né kundérshtim me terrorizmat antiké té cilét kané patur tendencé té jené
lokal, terrorizmi 1 sotém éshté i pérmasave ndérkombétare. Ai godet né ményré té
paanshme njeréz té racave, feve dhe ideologjive té ndryshme. Pérpjekjet e disa
gargeve té cilat duan ta lidhin dhe tregojné terrorizmin e sotém si produkt té
mésimeve té fesé islame, jané vetém se manipulime mediatike dhe shpifje té pabaza
nga lufténxitésit anti-musliman.

Njé fakt i cili pérmendet rrallé né mediat tona sot, éshté se pérvec terrorizmit
individual, bota joné sot po pérballet gjithnjé e mé shumé edhe me terrorizmin
shtetéror. Bombardimet amerikane né qytetet e Falluxhasé, Qerbelasé, Naxhafit,
Talafarit, Sulejmanisé etj té cilat ushtria amerikane i portretizon si sulme kundér
bazave té ‘Abu Musav al-Zarkavit’ apo ‘luftétaréve anti-irakené’ né té cilat pothuajse
pérdité shkaktohen “collateral damage” apo démtimeve jashté zonés sé pritur ku
vdesin me gindra fémijé, gra dhe pleq té pafaj, né fakt jané akte terrorizmi imperial
kundér banoréve té pafajshém iraken. Q& nga 11 Shtatori 2001 e deri mé sot, falé
elementit t& “collateral damage-it” né Lindjen e Mesme jané vraré dhe vriten
gindramijé njeréz té pafajshém. Né Palesting, geveria izraelite vazhdon taktikat e saj
té bombardimeve sadiste javore népér qytetet e Bregut Peréndimor dhe né Gaza,
ndérsa né Rusi geveria e Moskés kryen ekzekutime masive ndaj fshatrave té dyshuara
pér mbéshtetje té rezistencés cecene. Terrorizmi shtetéror sot ka pérmasa shumé heré
mé voluminoze sesa terrorizmi i grupeve té vogla terroriste.

Por problemi i vetém éshté se shtetet agresore né té shumtén e rasteve posedojné
kontroll té sofistikuar mbi mediat dhe teknologjité e komunikimit, me té cilat fshehin
krimet e tyre ndérsa demonizojné oponentét. Pér mé tepér, ngjarjet e 11 Shtatorit 2001
kané shérbyer si faktor legjitimues pér shtetet imperiale né pérdorimin e dhunés dhe
terrorit kundér oponentéve, dhuné e cila, tashmé shpesh justifikohet me hipoteza mbi
luftén globale kundér terrorizmit.

Data 11 Shtator 2004, pérve¢ pérkujtimit té viktimave té 11 Shtatorit 2001, pér
humanistét e botés pérmban njé simboliké mé té madhe sesa ndaj tragjedisé
amerikane. Né kété dité, kampionét e pages né boté kujtojné jo vetém té vrarét né



kullat binjake mé 11 Shtator 2001, por edhe ata mijéra individé té pafajshém qé kané
humbur dhe humbin jetén né Lindjen e Mesme, Indonezi, Filipine, Rusi dhe Kaukaz,
Spanjé dhe Amerikén Latine nga terrorizmi individual dhe shtetéror. Data e 11
Shtatorit né fakt éshté njé daté shumé simbolike né historiné e terrorizmit global. Ajo
éshté dita pérkujtimore e 11 Shtatorit 1973 kur populli i Kilit né Amerikén Latine u
pérballé me terrorizmin shtetéror té diktatorit Augusto Pinocet i cili me mbéshtetjen
dhe sponsorizimin e geverisé amerikane shkatérroi demokraciné kiliane pasi rrézoi
nga pushteti presidentin Salvador Allende dhe zhyti vendin né vite té gjata kaosi dhe
terrori ushtarak. Pérkujtimi i 21 vjetorit kilian, né 3 vjetorin e 11 Shtatorit amerikan,
dhe 22 vjetorin e masakrés sé 10.000 palestinezéve né Sabra dhe Shatila té Libanit
nga gjenerali Ariel Sharon, duhet té kujtojé lexuesit se kjo daté dhe ky muaj, né faget
e historisé nuk kujtohen pér miré. Muaji Shtator dhe data 11 e tij nuk duhet té jané
pérkujtues vetém té terrorizmit individual por mbi té gjitha, terrorizmit shtetéror. 11
Shtatori i vitit 1973 ka géné dité e triumfit té neonazizmit, represionit dhe terrorizmit
shtetéror né Amerikén Latine dhe botén e liré. 11 Shtatori 1973 é&shté njé dité kur né
emér té kapitalizmit dhe vlerave peréndimore, né Amerikén Latine triumfoi terrorizmi
shtetéror, kontrolli mediatik, represioni kundér lirive té individit dhe shtypja e té
drejtave njerézore. Sot né tre vjetorin e 11 Shtatorit 2001, kampionét e té drejtave té
njeriut né boté, duhet té shpresojné dhe béjné dua (lutje) gé 11 Shtatori amerikan té
mos i ngjajé precedentit kilian té 21 viteve mé pare, kur né emér té vlerave kapitaliste
dhe luftés kundér komunizmit népér boté u instaluan diktatura fashiste. Edhe pse
simptomat nga Lindja e Mesme, SHBA-té dhe Rusia sot nuk duken té mira pér té
patur njé boté mé té miré, shpresat pér triumfin e humanizmit né botén toné té brishté
nuk duhet té& shuhen kurré. Edhe pse pérvjetoret e 11 Shtatorit shpesh ndérlidhen me
historiné e zymté té forcave té terrorizmit.

